
Leigusamningur og þjónustusamningur við Sjómannadagsráð/DAS um þjónustumiðstöð 
við Sléttuveg, samkomulag um verkefnastjórn og umsjón með byggingu hjúkrunarheimils 
og viljayfirlýsing um rekstur hjúkrunarheimilis við Sléttuveg.

Óskað er eftir að borgarráð samþykki meðfylgjandi drög að leigusamningi og 
þjónustusamningi við Sjómannadagsráð/DAS um þjónustumiðstöð við Sléttuveg, 
samkomulag um verkefnastjórn og umsjón með byggingu hjúkrunarheimils og viljayfirlýsingu 
um rekstur hjúkrunarheimilis við Sléttuveg. 

Greinargerð
Reykjavíkurborg og Sjómanndagsráð gengu frá þjónustusamningi og húsaleigusamningi um 
rekstur þjónustumiðstöðvar fyrir eldri borgara við Sléttuveg árið 2011.
Skrifstofa eigna og atvinnuþróunar og velferðarsvið hafa að undanförnu átt í viðræðum við 
fulltrúa Sjómannadagsráðs um endurskoðun á samningum en Sjómannadagsráð mun byggja 
og reka fyrir Reykjavíkurborg þjónustumiðstöð fyrir aldraðra. Samkvæmt eldri þjónustu- og 
leigusamningi var áætlað að starfsemi yrði í  1.250 fermetra húsnæði. Þessi stærð er óbreytt.

Velferðarráðneytið og Reykjavíkurborg gerðu mér sér samkomulag um byggingu 
hjúkrunarheimilis við Sléttuveg þann 20. október 2016. Í framhaldi af því samþykkti 
borgarráð þann 2. febrúar sl. samkomulag við Sjómannadagsráð um breytingar á nýtingu lóðar 
Sjómannadagsráðs við Sléttuveg, sem Reykjavíkurborg lagði Sjómannadagsráði til með 
samningi dags. 12. júní 2007 og var lóðinni skipt upp í 2 lóðir í nýju samkomulagi.
Meðfylgjandi er samkomulag við Sjómannadagsráð um verkefnastjórn og umsjón með 
uppbyggingu hjúkrunarheimilisins og viljayfirlýsing um rekstur hjúkrunarheimilis við 
Sléttuveg. 

Regína Ásvaldsdóttir                                          Hrólfur Jónsson

ÞJÓNUSTUSAMNINGUR  

vegna rekstrar þjónustumiðstöðvar fyrir eldri borgara við Sléttuveg 25-27 
 
 

1. gr. Samningsaðilar/skilgreiningar 
 
Þjónustusali: Sjómannadagsráð, fyrir hönd Hrafnistu, kt. 570269-2679, Hrafnistu við 

Brúnaveg, 104 Reykjavík.  
 
Þjónustukaupi: Velferðarsvið Reykjavíkurborgar, kt. 530269-7609, Borgartúni 12-14, 

105 Reykjavík.  
 

 
Skilgreiningar: 

 
Þjónustumiðstöð: Er þjónustumiðstöð aldraðra ,veitt af þjónustusala á grundvelli 2. tl. 13. gr. 
laga um málefni aldraðra nr. 125/1999, það er félagsmiðstöð í þeirri byggingu sem 
þjónustusali mun reisa við Sléttuveg  25-27 og er sá hluti uppbyggingar við Sléttuveg sem 
mun hýsaþá þjónustu sem þjónustusamningur þessi tekur til. Um frekari lýsingu á 
þjónustumiðstöðinni vísast til greinar nr. 2.4.  
 
Leiguíbúðir fyrir aldraða: Eru í þjónustusamningi þessum þær íbúðir sem byggðar verða á 
vegum þjónustusala við Sléttuveg 25-27og Skógarveg 4-10  í Reykjavík. Leiguíbúðir 
þjónustusala munu uppfylla allar þær kröfur sem gerðar eru til slíkra íbúða s.s.aðgengi fyrir 
hreyfihamlaða, innangengri tengingu við þjónustumiðstöð, öryggiskerfi og völ á fjölbreyttri 
þjónustu. Um frekari lýsingu á leiguíbúðum vísast til greinar nr. 2.2.  
 
Eldri borgari: Einstaklingur sem náð hefur 60 ára aldri. Skyldur þjónustukaupa til greiðslna 
á lögbundinni þjónustu hvort sem er á grundvelli þjónustusamnings þessa eða eftir öðrum 
heimildum miðast þó við 67 ára aldur eða þau viðmið sem lög eða settar reglur áskilja og/eða 
skilgreina sem þann lágmarksaldur þar sem réttur til lögbundinnar þjónustu eða lögbundinna 
greiðslna stofnast.  
 
Svæði: Með svæði er átt við uppbyggingu þjónustumiðstöðvar, hjúkrunarrýma og leiguíbúða 
fyrir eldri borgara við Sléttuveg 25-27 og Skógarveg 4-10 í Reykjavík. Fyrirhuguð 
þjónustumiðstöð mun rísa við Sléttuveg 25, fyrirhugað hjúkrunarheimili við Sléttuveg 27 og 
leiguíbúðir við Skógarveg 4, 6, 8 og 10.  
 
 

2. gr. Bakgrunnur og markmið 
 
2.1. Við Sléttuveg í Reykjavík hefur á undanförnum árum átt sér stað uppbygging íbúða fyrir 
eldri borgara. Á þessu svæði er jafnframt fyrirhuguð uppbygging íbúða, hjúkrunarrýma auk 
þjónustumiðstöðvar fyrir aldraða sem nýst getur eldri borgurum við Sléttuveg. Með 
samsetningu þeirrar uppbyggingar sem nú á sér stað við Sléttuveg er leitast við að byggja upp 
á einum stað ýmsar tegundir íbúðaforma fyrir eldri borgara. Þannig verður unnt að bjóða upp 
á alhliða þjónustu fyrir þennan þjóðfélagshóp. Með þessu fyrirkomulagi verður unnt að láta 
þjónustuna fylgja einstaklingum eins og stuðningur við þá krefst hverju sinni.  

2.2. Þjónustusali mun reisa u.þ.b. 126 leiguíbúðir fyrir aldraða á byggingarlóðum sem 
þjónustukaupi hefur lagt þjónustusala til við Sléttuveg og Skógarveg í Reykjavík.  
 
2.3. Samhliða byggingu leiguíbúða fyrir aldraða við Sléttuveg og Skógarveg mun þjónustusali 
reisa þjónustumiðstöð, sem mun hýsa þjónustu sem ætluð er eldri borgurum á svæðinu. Gert 
er ráð fyrir að  skrifstofa eigna og atvinnuþróunar Reykjavíkurborgar leigi 1.250 m² að 
brúttóflatarmáli af rými þjónustumiðstöðvarinnar undir þá starfsemi sem þarf til að sinna 
lögbundinni og/eða valkvæðri þjónustu sveitarfélagsins við eldri borgara á svæðinu. sbr. 
fylgiskjal nr. 1. Gert er ráð fyrir að þjónustukaupi leigi framangreindan hluta 
þjónustumiðstöðvarinnar af þjónustusala til 20 ára skv. sérstökum leigusamningi sem aðilar 
munu gera. Greiðslur samkvæmt þjónustusamningi þessum og þar með upphaf 
þjónustusamnings skulu hefjast eigi síðar en einum mánuði áður en þjónustumiðstöðin hefur 
starfsemi sína. Mun þjónustusali taka að sér rekstur þeirrar þjónustu sem rekin verður í 
þjónustumiðstöðinni en þjónustukaupi mun standa straum af kostnaði eftir nánari ákvæðum 
þjónustusamnings þessa. 
 
2.4. Markmið þjónustusamnings þessa er að tryggja eldri borgurum á svæðinu lögbundna og 
valkvæða þjónustu í samræmi við stefnu Reykjavíkurborgar í málefnum eldri borgara eins og 
hún er hverju sinni. 
 

 
3. gr. Gildissvið og umfang 

 
3.1. Þjónustusamningur þessi tekur til starfsemi og þeirrar þjónustu, sem tilgreind er í 
þjónustusamningi þessum sem veitt er af þjónustusala í þjónustumiðstöð fyrir íbúa á svæðinu 
og íbúa í hjúkrunarrýmum þjónustusala við Sléttuveg.  
 
3.2. Þjónustusamningur þessi kveður á um fyrirkomulag og skipulag þeirrar þjónustu sem 
veita ber þeim hópum og aðilum sem tilgreindir eru í grein nr. 3.1. og hvernig greiðslum skuli 
háttað fyrir veitta þjónustu og rekstur þjónustumiðstöðvarinnar. Markmið þjónustunnar er að 
bjóða eldri borgurum í Reykjavík upp á valkost innan Reykjavíkur þar sem öryggi íbúanna er 
tryggt af fremsta megni í leiguíbúðum og veitt er þjónusta sem stuðlar að því að gera eldri 
borgurum í Reykjavíkur kleift að búa sem lengst á eigin heimili.  
 
3.3. Þjónustsamningur þessi tilgreinir helstu skuldbindingar samningsaðila, réttindi þeirra og 
skyldur. Tilgreind fylgiskjöl þjónustusamningsins teljast hlutihans.  
 
 

4. gr. Þjónusta 
  
4.1. Í verkefnum þeim sem þjónustusali tekur að sér, samkvæmt þjónustusamningi þessum, 
ber honum að fylgja mannréttindastefnu Reykjavíkurborgar eins og hún er hverju sinni.  
 
4.2. Þjónustusali tekur að sér að annast nauðsynlega þjónustu við íbúa á þjónustusvæðinu s.s. 
starfrækslu þjónustumiðstöðvar með opnu félagsstarfi, húsvörslu, símsvörun, rekstur 
borðsalar og rekstur móttökueldhúss auk annars hefðbundins reksturs þjónustumiðstöðvar. Af 
hálfu þjónustusala eða undirverktaka eða annarra aðila verður boðið upp á fótaaðgerðarstofu, 
hárgreiðslustofu og starfrækslu annarrar valkvæðrar þjónustu í þjónustumiðstöðinni. 
Þjónustan mun taka til sambærilegrar þjónustu og veitt er í félags- og þjónustumiðstöðvum 
fyrir aldraða á vegum Reykjavíkurborgar. 

Með félagsstarfi er átt við starfrækslu opins félagstarfs fyrir eldri borgara. Um er að ræða 
sjálfsprottið og sjálfbært félagsstarf þar sem hver og einn íbúi getur haft áhrif á þróun starfsins 
og framkvæmd. Áhersla er á virkni eins og notendaráð, klúbbastarf, námskeið, ferðalög, 
spilastundir, skemmtanir og almenna samveru. 
Íbúar hjúkrunarheimilis við Sléttuveg hafa jafnframt aðgang að starfsemi þjónustumiðstöðvar 
og hluti af félagsstarfi hjúkrunarheimilisins mun fara fram í þjónustumiðstöðinni.  
 
4.3. Þjónustusali mun jafnframt veita almenna dagdvöl fyrir aldraða á grundvelli 3. tl. 13. gr. 
laga um málefni aldraðra nr. 125/1999 en sá þjónustuþáttur er þó háður samningi milli 
þjónustusala og íslenska ríkisins. Stefnt skal að 30 rýma dagdvöl. Samningur varðandi þennan 
þjónustuþátt er gerður með fyrirvara um að þjónustusala takist að semja um framkvæmd og 
greiðslu þessara þjónustuþátta við velferðarráðuneytið. 
 
4.4. Samningsaðilar eru sammála um að fresta beri gerð samnings um framkvæmd 
heimaþjónustu fyrir eldri borgara sem fyrirhugað var að veitt yrði af hálfu þjónustusala fyrir 
íbúa á svæðinu. 
 
4.5. Um greiðslur þjónustukaupa til þjónustusala fyrir veitta þjónustu fer eftir ákvæðum 7. 
greinar.  
 
 

5. gr. Starfsfólk 
 

5.1.  Þeir aðilar sem þjónustusali ræður til starfa til þess að fullnægja þjónustu á grundvelli 
þjónustusamnings þessa verða starfsmenn þjónustusala með öllum þeim réttindum og 
skyldum sem því fylgir. Starfsmenn þjónustusala reka þjónustumiðstöðina og skulu starfa 
samkvæmt þeirri hugmyndafræði, lögum og reglugerðum sem starfsemin byggir á. 
 
5.2. Þjónustusali mun eftir því sem unnt er tryggja að starfsfólk, er sinnir þeim verkefnum 
sem þjónustusala eru fengin með samningi þessum, hafi til þess tilhlýðilega menntun, þjálfun 
og hæfni í mannlegum samskiptum. Þjónustusali skuldbindur sig til þess að fara að lögum og 
reglum sem gilda um fagmenntað starfsfólk og að virða þau réttindi sem felast í löggildingu 
einstakra starfsstétta samkvæmt íslenskum lögum.  
 
5.3. Þjónustusali skal fara að gildandi lögum og reglum um hollustu, vinnuvernd og aðbúnað 
á vinnustað. 
 
5.4. Þjónustusala ber að skrá kvartanir og skilgreina boðleiðir þeirra og meðferð sem lið í 
gæða- og umbótastarfi þjónustunnar. Þjónustukaupa skal tilkynnt um þær kvartanir sem berast 
eigi sjaldnar en einu sinni í mánuði. Að öðru leyti gilda ákvæði 9. gr. þjónustusamningsins um 
eftirlit. 
 
 

6. gr. Réttindi þjónustuþega og trúnaðar- og þagnarskylda 
 

6.1 Þjónustusamningur þessi skal í engu breyta réttarstöðu þjónustuþega og umsækjenda um 
þjónustu, m.a. hvað varðar málsmeðferð og málskot. Þjónustusali skal gæta ákvæða XVI. 
kafla laga nr. 40/1991 um félagsþjónustu sveitarfélaga um meðferð einstakra mála 

þjónustuþega. Þjónustuþegi getur skotið ákvörðun um mat á þjónustu til úrskurðarnefndar  
velferðarmála. 
 
6.2. Þjónustusali skal varðveita með tryggilegum hætti öll þau gögn er varða persónulega hagi 
væntanlegra þjónustuþega þannig að óviðkomandi fái þar ekki aðgang. Þjónustuaðili og 
starfsmenn hans eru bundnir þagnarskyldu um málefni einstaklinga í samræmi við gildandi 
lagaákvæði þar að lútandi. Þjónustusala og starfsmönnum hans ber þannig að fara eftir 
ákvæðum laga um persónuvernd og meðferð persónuupplýsinga nr. 77/2000 í störfum sínum 
svo og öðrum gildandi lagaákvæðum um trúnað og persónuvernd. Þjónustusali skuldbindur 
sig til þess að láta starfsmenn sína undirrita þagnarskylduheit um hvaðeina sem þeir kunna að 
fá vitneskju um í starfi sínu og tengt er einkamálefnum notenda á grundvelli 
þjónustusamnings þessa og upplýsa starfsmenn sína um gildi og mikilvægi þess að 
þagnarskylda og aðrar trúnaðarskyldur séu virtar gagnvart þjónustuþegum og þjónustukaupa. 
Komi til þess að þjónustusali láti þriðja aðila (undirverktaka), að hluta eða í heild, framkvæma 
samningsskyldur sínar samkvæmt þjónustusamningi þessum skal þjónustusali tryggja að 
slíkur þriðji aðili undirgangist allar framangreindar skyldur um þagnarskyldu og trúnaðarheit. 
 
6.3. Þagnarskylda helst þó svo að þjónustusamningi milli aðila ljúki og einnig ef starfsmenn 
þjónustusala láta af störfum.  
 
 

7. gr. Fjármögnun 
 
7.1. Vegna þjónustusamnings þessa greiðir þjónustukaupi þann kostnað sem ætlað er að 
standa undir þjónustu og kröfum þjónustusamnings þessa, sbr. grein 4. Fyrir þá þjónustuþætti 
sem eru á hendi íslenska ríkisins að lögum greiðir þjónustukaupi ekki.  
 
7.2. Framlag miðast við að þjónustusali beri fulla fjárhagslega ábyrgð á öllum rekstri sínum, 
þ.m.t. á greiðslu launa, lífeyrisskuldbindinga vegna starfsmanna sinna og öllumstarfstengdum 
kostnaði, t.d. launum staðgengla vegna lengri veikinda, námsleyfa og námskostnaðar og 
hugsanlegum bótakröfum frá skjólstæðingum og/eða notendum þjónustu á grundvelli 
almennra skaðabótareglna.  
Þjónustusali skuldbindur sig til að kaupa allar lögboðnar tryggingar vegna starfseminnar.  
 
7.3. Notendur félagsstarfs hjá þjónustusala greiða fyrir það samkvæmt gildandi gjaldskrá 
þjónustukaupa á hverjum tíma.  
 
7.4. Notendur greiða fyrir matarþjónustu samkvæmt gildandi verðskrá þjónustukaupa hverju 
sinni sem innheimtir greiðslur samkvæmt reikningum fyrir matarþjónustu. Samningsaðilar 
semja um niðurgreiðslu fyrir veitingu þjónustunnar til samræmis við niðurgreiðslur sem þá 
tíðkast í matarþjónustu velferðarsviðs Reykjavíkurborgar á sambærilegum stöðum. 
 
7.5. Greiðslur fyrir dagdvöl skulu greiddar samkvæmt samningi milli þjónustusala og íslenska 
ríkisins. 
 
7.6. Með kostnaðaráætlun í fylgiskjali nr. 2 hafa aðilar komið sér saman um mönnun fyrir 
áætlað magn þjónustu sem samningsaðilar meta að þurfi til að sinna þeirri þjónustu sem 
þjónustusali tekur að sér að sinna með þjónustusamningi þessum á hverjum tíma. Í ljósi þess 
að þjónustusamningur þessi felur í sér framkvæmd sem gerð er í fyrsta sinn af hálfu 
þjónustukaupa og aðilum er ekki ljóst við upphaf starfseminnar hvort áætlanir um magn 

þjónustunnar endurspegli raunverulega þörf, eru aðilar sammála um að endurskoða það magn 
sem fram kemur í fylgiskjali nr. 2 að raunþörf til hækkunar eða lækkunar, tólf mánuðum eftir 
að byrjað hefur verið að veita þjónustu á grundvelli þjónustusamnings þessa. 
 
7.7. Árlega mun greiðsla samkvæmt fylgiskjali nr.2 verða endurskoðuð með hliðsjón af þeim 
breytingum sem kjarasamningar leiða til á kauptöxtum þeirra stöðugilda sem tilgreind eru að 
teknu tilliti til árlegra tekna skv. grein 7.3 og 7.4. Greiðslur samkvæmt þjónustusamningi 
þessum skulu því taka sömu hækkunum og verða á fjárhagsáætlun Reykjavíkurborgar vegna 
kjarasamninga starfsmanna í framangreindum stöðugildum. Sama gildir um annan kostnað 
eins og breytingar á slíkum kostnaðarflokkum kunna að vera tilgreindar í fjárhagsáætlunum 
Reykjavíkurborgar. 
 
7.8. Fjárhæðir í þjónustusamningi þessum og fylgiskjali nr. 2 eru settar fram með fyrirvara um 
samþykki borgarstjórnar á árlegum fjárveitingum úr borgarsjóði til greiðslu fyrir þjónustu sem 
ekki er greidd með sértekjum. Þá eru fjárhæðir settar fram með þeim fyrirvara að 
þjónustukaupi sem opinber aðili kunni að ákveða viðmiðanir við undirbúning árlegrar 
fjárhagsáætlunar sinnar eða þriggja ára áætlunar, sem feli í sér aðhald í rekstri þeirra 
þjónustuþátta sem þjónustusamningur þessi tekur til einkum vegna aðstæðna í fjármálum á 
hverjum tíma. Í þessu sambandi er fullur skilningur þjónustukaupa á því að komi til 
skerðingar vegna aðhalds í rekstri kunni þjónustusali að verða að draga úr þjónustu eða 
gæðum þjónustu en aðilar munu leita allra leiða til að halda þeim í lágmarki.  
 
7.9. Starfsemi aðila á því starfssviði sem þjónustusamningur þessi tekur til er og hefur verið 
unnin á grundvelli þeirrar hugmyndafræði að greiðslur fyrir þjónustuna standi undir þeim 
kostnaði sem veiting, öflun og aðstöðusköpun þjónustunnar myndar. Samningsaðilar munu 
eftir fremsta megni og með samvinnu vinna eftir þessari hugmyndafræði á samningstímanum 
og munu þannig leitast við að tryggja að kröfur um greiðslur fyrir þjónustuna endurspegli 
einungis þann kostnað sem skapast af því að veita hana.  
 
 

8.gr. Greiðslutilhögun 
 

8.1. Greiðslum þjónustukaupa samkvæmt 7. gr. skal skipt í tólf jafnar greiðslur sem greiðast 
þjónustusala mánaðarlega fyrirfram með gjalddaga fyrsta vinnudag hvers mánaðar.  
 
 

9. gr. Eftirlit með framkvæmd þjónustusamningsins 
 
9.1. Þjónustukaupi fer með eftirlit með framkvæmd þjónustusamningsins. Þjónustukaupa er 
heimilt að fela óháðum og utanaðkomandi aðila eftirlit með þjónustusamningi þessum til 
lengri eða skemmri tíma, án kostnaðar fyrir þjónustusala.. Þjónustusala ber að láta í té afrit af 
öllum gögnum sem þjónustukaupi óskar eftir við eftirlit sitt án kostnaðar fyrir þjónustukaupa.  
 
9.2. Þjónustukaupi áskilur sér rétt til að hafa eftirlit með framkvæmd þjónustusamningsins og 
áskilur sér rétt til að skoða aðstæður þar sem þjónustan er veitt og kalla eftir upplýsingum sem 
þjónustukaupi telur þörf á hverju sinni.  
 
9.3. Aðilar þjónustusamningsins munu við upphaf starfsemi þjónustumiðstöðvar skipa 
samstarfsnefnd sem skal hafa það hlutverk að fylgjast með framkvæmd þjónustusamnings 
þessa og leysa úr þeim vandamálum eða ágreiningsefnum sem upp kunna að koma. Nefnd 

þessi skal skipuð þremur aðilum, einum frá hvorum aðila þjónustusamnings þessa og einum 
sem aðilar skulu koma sér saman um. Samstarfsnefndin skal hittast minnst tvisvar á ári og 
oftar ef þörf er á. Í lok hvers fundar nefndarinnar skal dagsetning næsta fundar ákveðin og 
eftir hvern fund er undirrituð fundargerð og verkefnalisti gefinn út. Komi til 
kostnaðarmyndunar vegna starfa samstarfsnefndar skal hann borinn að jöfnu milli aðila. Við 
endurskoðun þjónustusamningsins munu aðilar meta þörf á starfsemi samstarfsnefndar.  
 
 

10. gr. Upplýsingaskylda 
 

10.1. Þjónustusali skal ótilkvaddur senda þjónustukaupa og innri endurskoðanda 
Reykjavíkurborgar ósamandreginn ársreikning þjónustusala þegar hann liggur fyrir. Jafnframt 
skal hann afhenda ytri endurskoðun þjónustukaupa ársreikning eða aðrar rekstrarlegar 
upplýsingar sem taka til þeirrar starfsemi þjónustusala sem samningur þessi tekur til.  
 
10.2. Þjónustusali skuldbindur sig til að upplýsa þjónustukaupa um leið og honum má vera 
orðið það ljóst, að hann geti ekki staðið við fjárhagslega eða faglega skilmála 
þjónustusamnings þessa.  
 
 

11.gr. Fjárreiður og fjárhagslegar ráðstafanir 
 

11.1. Um reikningshald og endurskoðun ársreiknings vegna starfsemi sem samningur þessi 
tekur til, gilda ákvæði laga nr. 3/2006 um ársreikninga og bókhald nr. 145/1994.  
 
11.2. Halda skal fjárreiðum og reikningshaldi vegna starfsemi og þjónustu samkvæmt 
þjónustusamningi þessum aðgreindum í bókhaldi frá öðrum rekstri og eignum þjónustusala.  
 
 

12. gr. Úrlausn ágreiningsefna 
 
12.1. Rísi ágreiningur um túlkun og framkvæmd þjónustusamnings þessa skal honum vísað til 
samstarfsnefndar, sbr. ákvæði gr. 9.3 sem skera skal úr um ágreininginn eins fljótt og kostur 
er. Ef annar hvor aðila unir ekki niðurstöðu samstarfsnefndar er unnt að bera ágreininginn 
undir Héraðsdóm Reykjavíkur.  
 

 
13. gr. Vanefndir þjónustusala 

 
13.1. Ef þjónustusali vanefnir samningsskyldur sínar, getur þjónustukaupi krafist tafarlausra 
úrbóta og sett tímafresti. Falli þjónusta niður eða skerðist verulega, er þjónustukaupa heimilt 
að skerða framlag í réttu hlutfalli við brottfallið eða skerðinguna.  
 
13.2. Hafi þjónustusali ekki bætt úr vanefndum innan tímafrests í samræmi við kröfur 
þjónustukaupa hefur þjónustukaupi heimild til að fresta greiðslum þar til úrbætur hafa 
sannanlega verið gerðar. Þjónustusali á ekki rétt á dráttarvöxtum þótt greiðslum sé frestað 
samkvæmt ákvæði þessu.  
 
13.3 Vanefni þjónustusali þjónustusamning þennan verulega er þjónustukaupa heimilt að rifta 
honum að undangenginni áskorun til þjónustusala þar sem honum er gefinn 30 daga frestur til 

að bæta úr vanefndum. Vanefnd telst t.d. vera það ef þjónusta samkvæmt ákvæðum 4. gr. 
samnings þessa er ekki í samræmi við gildandi lög, reglur og verklagsreglur. 
Þjónustukaupi hefur heimild til að bæta úr vanefndum þjónustusala á kostnað þjónustusala, 
sinni þjónustusali ekki áskorun þjónustukaupa um úrbætur. Meðferð vanefndamála skulu 
tekin upp í samstarfsnefnd skv. grein 9.3.  
Ákvæði þessa ákvæðis girða á engan hátt fyrir beitingu þeirra vanefndaúrræða sem 
þjónustukaupi telur best henta hag sínum.  
 
13.4. Þjónustusala ber að greiða þjónustukaupa bætur fyrir það sannanlega tjón og óhagræði 
sem þjónustukaupi kann að verða fyrir af völdum vanefnda þjónustusala í samræmi við 
almennar reglur skaðabótaréttar. 
 
 

14. Vanefndir þjónustukaupa 
 
14.1. Standi þjónustukaupi ekki í skilum með greiðslur samkvæmt þjónustusamningi þessum 
á réttum gjalddögum eða brjóti á annan hátt verulega gegn skyldum sínum samkvæmt 
þjónustusamningnum, er þjónustusala heimilt að rifta samningi þessum að undangenginni 
skriflegri áskorun til þjónustukaupa þar sem honum er gefinn 30 daga frestur til að bæta úr 
vanefndum. Ákvæði þessa ákvæðis girða á engan hátt fyrir beitingu þeirra vanefndaúrræða 
sem þjónustusali telur best henta hag sínum.  
 
 
14.2. Þjónustukaupa ber að greiða þjónustusala bætur fyrir það sannanlega tjón og óhagræði 
sem hann kann að verða fyrir af völdum vanefnda þjónustukaupa í samræmi við almennar 
reglur skaðabótaréttar. 
 
 

15. gr. Gildistími og endurskoðun 
 
15.1. Þjónustusamningur þessi tekur gildi einum almanaksmánuði áður en þjónustumiðstöð 
við Sléttuveg hefur starfsemi sína. Þjónustusamningur þessi er gerður til 20 ára og áætlað 
upphaf leigutíma er 1. júlí 2019.  
 
15.2 Aðilar geta samið um að framlengja þjónustusamningi þessum fyrir lok gildistíma hans 
en aðilar skulu þá óska viðræðna um framlengingu, með sannanlegum hætti, a.m.k. sex 
mánuðum fyrir lok hans. Ef hvorugur aðili sinnir því að óska eftir framlengingu, þá 
framlengist samningurinn sjálfkrafa um eitt ár í senn.  

15.3. Aðilar munu eftir hver fimm ár á samningstímanum fara yfir þjónustusamning þennan 
m.t.t. breyttra forsendna svo sem breyttra krafna eða þjónustu o.s.frv. Sérstakt ákvæði um 
endurskoðun er þó að finna í ákvæði 7.7. Báðir aðilar hafa heimild til þess að óska eftir 
endurskoðun á þjónustusamningi þessum á fimm ára fresti og skal sá aðili sem endurskoðunar 
óskar tilkynna það með sannanlegum hætti með 3ja mánaða fyrirvara.  
 
15.4. Telji samningsaðili, að forsendur þjónustusamningsins hafi breyst verulega, m.a. vegna 
nýrrar lagasetningar, álagningar skatta eða gjalda samkvæmt nýrri túlkun skattayfirvalda, 
getur hann farið fram á viðræður um endurskoðun á einstökum ákvæðum 
þjónustusamningsins á samningstímabilinu. Verði fyrirvari um fjárveitingu úr borgarsjóði eða 
kröfur um aðhald í rekstri virkur, getur aðili óskað endurskoðunar á þeim þáttum 
þjónustusamningsins sem slíkar aðgerðir beinast að. Komi til þess að þjónustusali telji, með 

vísan í gögn þar um, að hann geti ekki veitt þá þjónustu sem hann á að inna af hendi vegna 
krafna samkvæmt þessu ákvæði, sbr. grein 7.8, jafnvel þótt skert sé, er honum heimilt að segja 
þjónustusamningnum upp með eins árs fyrirvara miðað við mánaðamót. Sams konar rétt til 
uppsagnar á þjónustukaupi við þessar aðstæður með eins árs fyrirvara. 
 

 
16. gr. Almenn atriði 

 
16.1. Ef til þess kemur að Sjómannadagsráð / DAS hættir starfsemi sinni skulu allar eignir 
Sjómannadagsráðs / DAS, sem nefndar eru í þjónustusamningi þessum og til staðar verða á 
þeim tímapunkti, verða eign Reykjavíkurborgar ef hún óskar þess, enda greiði þá 
Reykjavíkurborg 50% af bókfærðu verði eignanna en aldrei lægra verð en skuldum vegna 
bygginganna nemur, hvort sem þær hvíla á eignum sem fjallað er um í samningi þessum eða 
öðrum eignum.  
Kvöð um forkaupsrétt þjónustukaupas skal  þinglýsst á eignirnar. 
 
Þjónustusali skal upplýsa þjónustukaupa eins fljótt og unnt er komi upp þau atvik eða 
aðstæður að þjónustusali hætti eða kunni að hætta rekstri sínum. 
 
16.2. Almennur fyrirvari gildir um þjónustusamning þennan komi til þess að úrskurður/dómur 
þar til bærra stjórnvalda, dómstóla eða annarra lögbærra yfirvalda, sem hafa til umfjöllunar 
ágreiningsmál sem snertir beinlínis þá starfsemi sem heyrir undir þjónustusamning þennan, 
fela í sér niðurstöðu/r sem hefur efnisleg áhrif á þjónustusamninginn eða leiðir til þess að 
annar hvor aðili hans getur ekki eða er meinað að framkvæma samningsskyldu samkvæmt 
samningnum. Þjónustukaupi áskilur sér engu að síður rétt til að skjóta úrskurðum stjórnvalda 
eða annarra lögbærra yfirvalda til dómstóla. 
 
Komi til þess að framangreindar aðstæður séu fyrir hendi, skulu aðilar leitast við að gera 
viðeigandi breytingar á efnisákvæðum þjónustusamnings þessa til samræmis við niðurstöður 
slíkra úrskurða eða dóma. Sama gildir um breytingar á lögum sem fela í sér breytingar á 
starfsemi sveitarfélaga á lögbundnum skyldum þeirra varðandi þá málaflokka, þjónustuþætti 
eða málefni sem samningur þessi tekur til.  
 

 
17. gr. Breytingar og framsal 

 
17.1. Breytingar á þjónustusamningi þessum skulu einungis gerðar með skriflegum 
viðbótarsamningi milli aðila.  
 
17.2. Þjónustusala er óheimilt að framselja þjónustusamning þennan nema að fengnu skriflegu 
samþykki þjónustukaupa. Þetta gildir þó ekki ef um framsal er að ræða til félags sem er að 
öllu leyti í eigu þjónustusala og lýtur alfarið stjórn hans. 

 
 

18. gr. Annað 
 
18.1. Samningsaðilar skulu við framkvæmd þjónustusamnings þessa tilgreina tengiliði sem 
beina ber skriflegum tilkynningum, sem kveðið er um í samningnum  Samningsaðilar skulu 
jafnframt tilkynna um nýja tengiliði þegar við á. 
 



 

 9  

18.2. Þjónustuamningur þessi er gerður með fyrirvara um samþykki velferðarráðs 
Reykjavíkurborgar, borgarráðs og stjórnar Sjómannadagsráðs/Hrafnistu.  
 
18.3. Þjónustusamningur þessi er á tíu tölusettum blaðsíðum en við bætast fylgiskjöl 
samningsins, sem eru þrjú að tölu. Þjónustusamningur þessi er gerður í tveimur eintökum, 
einu handa hvorum aðila 
 
18.4. Með undirritun þjónustusamning þessa fellur úr gildi samningur Reykjavíkurborgar og 
Sjómannadagsráðs/Hrafnistu vegna rekstrar þjónustukjarna fyrir eldri borgara við Sléttuveg, 
dags. 8.ágúst 2011. 
 
Öllu framangreindu til staðfestu rita fyrirsvarsmenn aðila undir þjónustusamning þennan í 
viðurvist vitundarvotta.  
 
 

Reykjavík, .................................2017 
 
 
 
Fh. þjónustusala      Fh. þjónustukaupa 
 
 
 
_____________________________  ___________________________ 
Sjómannadagsráð/Hrafnista    Borgarstjórinn í Reykjavík 
 
 
Vottar að réttri dagsetningu og undirritun aðila: 
 
 
 
______________________________  kt. _______________________ 
 
 
______________________________  kt. _______________________ 

Fylgiskjöl með samningi þessum eru eftirfarandi: 
 
Fylgiskjal nr. 1 Tilgreining á stærðum einstakra hluta þjónustumiðstöðvar og 

tilgreining þeirra hluta miðstöðvarinnar sem leigðir verða af 
Reykjavíkurborg. 

 
Fylgiskjal nr. 2 Kostnaðaráætlun vegna rekstrar þjónustumiðstöðvar að Sléttuvegi á 

ársgrunni.  
 
Fylgiskjal nr. 3 Þjónustusamningur vegna rekstrar þjónustukjarna fyrir eldri borgara við 

Sléttuveg dags. 8.ágúst 2011. 
 
 



 

 

 



Fylgiskjal nr. 1

Tilgreining á stærðum einstakra hluta þjónustumiðstöðvar og tilgreining þeirra hluta miðstöðvarinnar sem leigðir verða af Reykjavíkurborg.

Þjónustumiðstöð/Félagsmiðstöð á Sléttuvegi
Stærðartafla skv. frumdrögum frá arkitektum 21. mars 2017

Rými í þjónustumiðstöð skv. uppdrætti fjöldi

stærð        

(m2 brúttó)

alls           

(m2) Reykjavíkurborg

Hjúkrunarheimili - 

Önnur notkun

Aðalaðkoma 1 15,4 15 15

1 Andyri 1 30,9 31 31

2 Forrými

Aðalaðkoma samtals: 46

Skrifstofur - þjónusta

3 Móttaka 1 8,6 9

4 Hárgreiðsla 1 25,8 26 13 13

5 Hand og fótsnyrting 1 24,9 25 12 12

6 Heimaþjónusta 1 34,6 35 35

7 Skrifstofa 1 26,3 26 26

8 Skrifstofa 1 25,5 26 26

9 Fundarherbergi 1 22,8 23 23

Skrifstofur - þjónusta samtals 169

Sjúkraþjálfun og tækjasalur

10 Tækjasalur 1 89,2 89 45 45

11 Sjúkraþálfun og meðferðarklefar 1 76,3 76 38 38

12 Bað 1 28,2 28 28

Sjúkraþjálfun og tækjasalur samtals: 194

Móttökueldhús og Matsalur

13 Móttökueldhús og afgreiðsla 1 37,7 38 38

14 Salerni 1 4,2 4 4

15 Ræsting / geymsla 1 3,7 4 4

Vörumóttaka 1 6,9 7 7

Matsalur 1 222,4 222 222

16 Pallur / svið 1 19 19 19

Móttökueldhús og matsalur samtals: 675 294

Dagdvöl og Iðjuþjálfun                                                                

17 Fjölnotasalur 1 37,4 37 19 19

18 Dagdvöl 1                                                                        1 51,7 52 52

Skipting starfseminnar á notkun rýma

Stærðartöflu þessari er ætlað að vera til viðmiðunar við gerð þjónustusamnings milli 
Reykjavíkurborgar og DAS. Í töflunni er rýmum ráðstafað með skiptingu á mili þeirrar starfsemi 
sem þar fer fram, þ.e. annaðhvort fyrir Reykjavíkuborg sem leigutaka, eða fyrir hjúrkunarheimilið 
og annarar notkunar. Í töflunni er einnig að finna tilheyrandi stærðir rýma í fermetrum eins og 
það liggur til grundvallar skv. frumdrögum arkitekta frá 21. mars 2017.
Allar stærðir eru settar fram með fyrirvara um breytingar á síðari stigum hönnunar, en um 
umsjón þess og samþykki þess fer í gegnum byggingarnefnd sem skipuð verður um þetta verkefni 
skv. samningi um uppbyggingu á lóðinni við Sléttuveg.



19 Dagdvöl 2 1 67,5 68 68

20 Iðjuþjálfun 1 77,3 77 77

21 Umsjón 1 9,4 9 9

22 Leirofn 1 7 7 7

23 Geymsla 1 9 9 9

Dagdvöl og Iðjuþjálfun samtals: 259

Salerni og ræsting / þvottur

24 Salerni - uppi 3 3,9 13 13

25 Salerni fatlaðra - uppi 1 6 6 6

26 Salerni - niðri 4 4,6 21 21

27 Salerni fatlaðra - niðri 1 6,6 7 7

28 Ræsting / þvottur 1 8,8 9 9

Salerni, ræsting og þvottur samtals 46

31 Umferðarrými uppi 1 142,8 143 115 28

Umferðarrými niðri 1 190,5 191 164 27

Umferðarrými samtals 333

Tæknirými og Inntök* 100 50 50

29              *Sameiginlegt með hjúkrunarheimili

Búningsklefar 80 40 40

30              *Sameiginlegt með hjúkrunarheimili

Sameiginlega nýtt rými samtals 180

Samtals skipting rýma eftir notanda 1.521 1.250 272



 

Fylgiskjal nr. 2 Kostnaðaráætlun vegna rekstrar þjónustumiðstöðvar að Sléttuvegi 
á ársgrunni. 
 
Forsendur:  
Af heildarfjárframlagi Reykjavíkurborgar skv. samningi teljast 87,5% vera vegna 
launakostnaðar og 12,5% vegna annars kostnaðar.  
 
Í útreikningum  er gert ráð fyrir launatengdum gjöldum 22,65%, orlof 13,04% og veikindum 
5%  og launatöflu  Eflingar frá 1. júní 2016. 
 
Alls staðar er miðað við samninga Eflingar nema hjá verkefnastjóra félagsstarfs og 
virkniþjálfa en þeirra kjör miðast við samninga Starfsmannafélags Reykjavíkur. 
 
Gert er ráð fyrir að eldhús sé opið 7 daga í viku. 
 
Í heild er því gert ráð fyrir að um 7,2 stöðugildi sinni þjónustu í þjónustumiðstöðinni. 
 
Annar kostnaður sem áætlast 12,5% skal mæta  öðrum kostnaði en launakostnaði. Undir 
annan kostnað fellur t.d. kostnaður við skrifstofuhald, ýmis starfsmannakostnaður og 
auglýsingar. 
 
Heildarkostnaður er 53.642.234 á ári  en 4.4270.186 á mánaðargrundvelli. 
 
Kostnaðaráætlun árlegur kostnaður.   
 
 

Sléttuvegur 
þjónustusamningur 

Launaflokkur Stöðugildi Kostnaður 

Verkefnastjóri félagsstarfs 177-5 - 181-5 1 8.950.015 

Virkniþjálfi félagsstarfs 160-5 1 6.732.890 

Eldhús - umsjón 139-5 1 6.977.119 

Eldhús og ræsting 121-5 3,2 18.779.569 

Deildarfulltrúi 141-5 1 5.497.362 

Annar kostnaður     6.705.279 

Samtals á ársgrundvelli   7,2 53.642.234 

  
 

 

 
Nánar um kostnaðaráætlun: 
 
Matarþjónusta – samtals 4,2 stöðugildi 
Í kostnaðartölum er gert ráð fyrir starfsfólki í móttökueldhús og matsal, þ.e. 1 stöðugildi 
umsjónarmanns og 3,2 stöðugilda starfsmanna í eldhús og matsal eða samtals 4,2 stöðugildi 
Gengið er út frá eftirfarandi útborgunarlaunaflokki skv. samningum Eflingar, 
121-5 hjá starfsmönnum í móttökueldhúsi  
139-5 umsjónarmaður eldhúss.  
Mönnun miðast við að 100 manns geti sótt matarþjónustu daglega. 



 
 
 
Virkniþjálfi félagsstarf – samtals 1 stöðugildi 
Gert ráð fyrir 1,0 stöðugildi virkniþjálfa með sjálfbært félagsstarf. Gengið er út frá 
eftirfarandi útborgunarlaunaflokki skv. samningum Starfsmannafélags Reykjavíkur:  
160-5 virkniþjálfi í félagsstarfi  
 
Deildarfulltrúi 1 - samtals 1 stöðugildi 
Gert ert ráð fyrir 1 stöðugildi deildarfulltrúa 1. Gengið er út frá eftirfarandi 
útborgunarlaunaflokki Eflingar: 
141-5 deildarfulltrúi 
 
Verkefnastjóri félagstarfs – 1 stöðugildi 
Gert er ráð fyrir 1 stöðugildi verkefnastjóra félagsstarfs þjónustumiðstöðvarinnar. 
Gengið er út frá eftirfarandi grunnröðun útborgunarlaunaflokki skv. samningum 
Starfsmannafélags Reykjavíkur 
177-5 verkefnastjóri félagsstarfs í hverfi 
 
 
 
 

 

























 

LEIGUSAMNINGUR UM ÞJÓNUSTUMIÐSTÖÐ DAS 
VIÐ SLÉTTUVEG Í REYKJAVÍK 

 
 

1. gr. Aðilar að leigusamningi 

Leigusali: Sjómannadagsráð fyrir hönd Ölduvarar ehf, kt. 570269-2679, Hrafnistu við 
Brúnaveg, 104 Reykjavík. 

Leigutaki: Reykjavíkurborg kt. 530269-7609 vegna Reykjavíkurborgar - eignasjóðs kt. 
570480-0149, Borgartúni 12-14, 105 Reykjavík.  

 
Fasteignin verður með eignarhaldi Ölduvarar ehf. kt. 650213-0840, sem er félag að öllu leyti í 
eigu Sjómannadagsráðs. 

2. gr. Lýsing á leiguhúsnæði 

Leigusali mun á árunum 2017-2019 reisa um 1.300 – 1.500 m2 þjónustumiðstöð við Sléttuveg í 
Reykjavík, ásamt öllum nauðsynlegum búnaði og rekstraraðstöðu. Þjónustumiðstöðin mun hýsa 
þjónustu og félagsstarf sem ætluð er eldri borgurum við Sléttuveg og Skógarveg. Húsið mun m.a. 
hýsa þjónustu fyrir tilvonandi íbúa í leiguíbúðum aldraðra við Skógarveg og íbúa 
hjúkrunarheimils leigutaka og ríkis við Sléttuveg. Húsnæðið og skipulag þess mun taka mið af því 
að geta afhent alla þá þjónustu sem leigutaki þarfnast innan þjónustumiðstöðvarinnar en samhliða 
samningi þessum gera Velferðarsvið og Sjómannadagsráð með sér þjónustusamning vegna 
þeirrar þjónustu sem Sjómannadagsráð mun veita Velferðarsviði í þjónustumiðstöðinni. 

3. gr. Hið leigða 

Með samningi þessum tekur leigutaki á leigu 1.250 m2 af brúttóflatarmáli af rými þjónustukjarna 
leigusala við Sléttuveg í Reykjavík samkvæmt þeim skilmálum og skilyrðum sem fram koma í 
samningi þessum. Hið leigða er leigt í því skyni að sinna lögbundinni og/eða valkvæðri þjónustu 
sveitarfélagsins við eldri borgara við Sléttuveg. Leigutaka er óheimilt, án skriflegs samþykkis 
leigusala, að hafa annan óskyldan rekstur í húsnæðinu. Sjá nánar í þjónustusamningi milli aðila 
vegna rekstar þjónustumiðstöðvar fyrir eldri borgara við Sléttuveg. Heimilt er að breyta fjölda 
leigðra fermetra með samþykki beggja aðila, en það skal gert með viðauka við þennan samning.  

4. gr. Leigutími 

4.1. Leigusamningur þessi er tímabundinn. Leigutími samnings þessa er 20 ár og lýkur þá án 
uppsagnar. Upphafstími leigunnar miðast við þann dag sem þjónustumiðstöðin verður tilbúinn til 
afhendingar þjónustu og þjónusta hefst. Dragist upphafstímamark á starfrækslu 
þjónustumiðstöðvarinnar, dregst upphaf leigutíma að sama skapi. 

Áætlað upphaf leigutíma er 1. júlí 2019. 

4.2. Aðilar geta samið um að framlengja leigusamningi þessum fyrir lok leigutíma en aðilar 
skulu þá óska viðræðna um framlengingu leigusamnings, með sannanlegum hætti, a.m.k. sex 
mánuðum fyrir lok hans. Ef hvorugur aðili sinnir því að óska eftir framlengingu eða segir honum 
upp með sannanlegum hætti, þá framlengist samningurinn sjálfkrafa um eitt ár í senn.  

4.3. Komi til þess að þjónustusamningi sem Sjómannadagsráð og Velferðarsvið gera samhliða 
leigusamningi þessum, ljúki eftir endurskoðunarheimildum þjónustusamnings eða af öðrum 
ástæðum, er leigusala heimilt að segja upp leigusamningi þessum með sams konar fyrirvara og 

 



kveðið er á um í þjónustusamningi aðila. Komi þannig til loka leigusamnings vegna loka 
þjónustusamnings, skulu leigulok miðast við sama dag og lok þjónustusamnings. Komi til loka 
leigusamnings áður en 20 ára leigutíma lýkur, skulu aðilar gera uppgjör á stöðu leigugreiðslna og 
gera með sér samkomulag um leigulok. 

5. gr. Leigugreiðslur 

5.1. Leigugreiðslur leigutaka skulu miðast við 8,7 % af stofnkostnaði byggingarinnar með 
búnaði og lausum innanstokksmunum. Með stofnkostnaði er átt við allan kostnað við byggingu 
hússins, þ.m.t. fjármagnskostnað á byggingartíma, umsjónarkostnaði, þinglýsingargjöld, 
tengigjöld, gatnagerðargjöld, ásamt nauðsynlegum búnaði og lausum innanstokksmunum fyrir 
starfsemina. 
Áætlaður stofnkostnaður er kr. 450.000 á fermetra (m2). Leigugreiðslur geta því að hámarki 
numið kr. 3.263 á fermetra (m2) á mánuði. Grunnverð leigunnar er miðað við 1.250 m2 verður því 
að hámarki kr. 4.078.125.- fyrir hvern mánuð.  

Frá þeim tíma er leiga hefst mun leigufjárhæðin taka breytingum í hlutfalli við vísitölu 
neysluverðs til verðtryggingar miðað við grunnvísitölu eins og Hagstofa Íslands reiknar hana á 
hverjum tíma, eins og hún verður þegar leigutími hefst. Verði vísitala neysluverðs aflögð verður 
miðað við sambærilega vísitölu. Vísitala neysluverðs til verðtryggingar er 439,6 stig í apríl 2017. 

Ef áætlaður stofnkostnaður fer fram úr kr. 450.000 á fermetra áður en framkvæmdir hefjast skulu 
aðilar taka sérstaka ákvörðun um framhald samningsins. 
Komist aðilar ekki að samkomulagi um framhald samningsins falla niður réttindi og skyldur 
samningsaðila samkvæmt honum. Ef ágreiningur kemur upp varðandi skiptingu greiðslu þess 
kostnaðar sem lagt hefur verið í varðandi verkefnið, ber að leggja hann til úrlausnar fyrir 
sáttanefnd, sbr. 12.gr. þjónustusamnings milli Velferðarsviðs Reykjavíkurborgar og 
Sjómannadagsráðs fyrir hönd Hrafnistu vegna rekstrar þjónustumiðstöðvar fyrir eldri borgara við 
Sléttuveg, sem gerður er samhliða þessum samningi. 
 
Sjómannadagsráð/Ölduvör mun fjármagna uppbygginguna með eiginfjár framlagi, styrk frá 
Framkvæmdasjóði aldraðra og lánum með veðandlagi í fasteigninni. Komi til að forsendur um 
fjármögnun bresti, er leigusala heimilt að segja upp leigusamningi þessum.  
 
5.2. Leigugreiðslur skv. framangreindu, skulu greiðast mánaðarlega fyrirfram, á gjalddaga sem 
skal vera fyrsti dagur hvers mánaðar, en eindagi skal vera fimmta dag hvers mánaðar. Reikningar 
skulu berast með 15 daga fyrirvara fyrir eindaga. Dráttarvextir reiknast eftir eindaga. 

5.3. Ofangreint leiguverð tekur m.a. mið af afskriftum, fjármagnskostnaði, skyldutryggingum, 
sköttum, viðhaldi húsa og lóða og umsýslu- og stjórnunarkostnaði. 

Í ofangreindri húsaleigu hins leigða er gert ráð fyrir að fasteignaskattur af hinu leigða teljist vera 
1,32% af fasteignamati. Verði breyting þar á fram að upphafstíma leigunnar, sbr. 4. gr., skal 
leiðrétta leiguna í samræmi við þær breytingar. Sama regla á við um önnur fasteignagjöld 
(lóðarleigu, holræsagjald, vatnsgjald o.fl.) fram að upphafstíma leigunnar. 

5.4. Leigugreiðslur skulu inntar af hendi mánaðarlega með innheimtueðli sem leigusali gefur út.  

6. gr. Greiðsla rekstrarkostnaðar 

Um skiptingu rekstrarkostnaðar af hinu leigða húsnæði milli leigutaka og leigusala fer almennt 
eftir ákvæðum í V. kafla húsaleigulaga nr. 36/1994 með síðari breytingum. 

Leigutaka er skylt að greiða kostnað sem tengist notkun hins leigða og hlutdeild í sameign, s.s. 
fyrir notkun vatns, rafmagns, hitunarkostnað, sorplosun og förgun, ræstingu, snjóhreinsun, 
lóðarumhirðu, prófanir á brunaviðvörunarkerfum og slökkvikerfum, starfsleyfi 
heilbrigðiseftirlits, eftirlit með lyftum, og annað sem á við um hlutdeild í sameign. Leigutaki 
greiðir einnig leigu til veitustofnana fyrir mæla og annan slíkan búnað. Ef veitustofnanir 
innheimta sérstök fastagjöld eða árgjöld án beinna tengsla vatns- eða orkukaupa, skulu slík gjöld 
greidd af leigutaka. Komi til þess að leigutaki geri samning um heildarraforkukaup fyrir stofnanir 
og fyrirtæki ber leigusala að lúta slíkum innkaupum leigutaka. 

Leigusali mun greiða fasteignagjöld, skipulagsgjald, tryggingar og önnur föst opinber gjöld, sem 
lögð eru á hina leigðu fasteign. 

7. gr. Viðhald leiguhúsnæðis 

Leigusali annast á sinn kostnað allt nauðsynlegt og eðlilegt viðhald á hinu leigða meðan á 
leigutíma stendur. Þannig mun leigusali annast allt almennt viðhald á hinu leigða, innan húss sem 
utan. Leigusali annast viðgerðir á gluggum, raftækjum, hreinlætistækjum og öðru því sem fylgir 
hinu leigða. Leigusali skal jafnan halda hinu leigða húsnæði í leiguhæfu ástandi, m.a. með því að 
láta mála húsnæðið og endurnýja gólfefni þess, og annað slitlag með hæfilegu millibili, eftir því 
sem góðar venjur um viðhald húsnæðis segja til um. Leigusali skal ætíð bera tjón á hinu leigða, 
sem er bótaskylt samkvæmt skilmálum venjulegrar húseigendatryggingar og mun leigusali taka 
venjulega húseigendatryggingu fyrir húsnæðið. 
 
Telji leigutaki viðhaldi ábótavant skal hann skora á leigusala að bæta úr því. Sinni leigusali ekki 
kröfum leigjenda um úrbætur innan tveggja mánaða er leigjanda heimilt að láta framkvæma 
viðgerðina á kostnað leigusala og draga kostnaðinn frá leigugreiðslum eða krefja leigusala um 
kostnaðinn sérstaklega. Leigutaka ber þó áður en vinna hefst, að leita álits byggingafulltrúa á 
nauðsyn hennar og samþykkis hans fyrir kostnaðinum að verki loknu. 

8. gr. Ástand, umgengni o.fl. 

Hið leigða verður afhent leigutaka sem nýbygging og skal vera í því ástandi sem almennt er talið 
fullnægjandi miðað við fyrirhugaða notkun þess og staðsetningu. Leigutaka, starfsmönnum, 
gestum og öðrum á þeirra vegum, er skylt að fara í hvívetna með hið leigða og lóð þess á þann hátt 
sem samræmist góðum og viðteknum venjum um umgengni, hreinlæti og hollustuhætti. 

Skylt er leigutaka að bæta að fullu það tjón sem hið leigða kann að verða fyrir á leigutímanum og 
hefur sannanlega orsakast af ógætilegri eða ótilhlýðilegri meðferð hans sjálfs og/eða aðila sem 
hann ber ábyrgð á. 

Leigutaka er óheimilt að framkvæma breytingar eða endurbætur á hinu leigða húsnæði eða búnaði 
þess, nema að fengnu samþykki leigusala og gerðu samkomulagi um skiptingu kostnaðar og 
hvernig með skuli fara að leigutíma loknum. Að öðrum kosti eignast leigusalinn endurbæturnar 
án sérstaks endurgjalds við lok leigutímans nema hann kjósi þá eða áður að krefjast þess að 
leigutaki komi hinu leigða í upphaflegt horf, sbr. 66. gr. húsaleigulaga nr. 36/1994 með síðari 
breytingum. 

Leigusali á rétt á aðgangi að hinu leigða húsnæði með hæfilegum fyrirvara og í samráði við 
leigutaka, til að láta framkvæma úrbætur á hinu leigða og til eftirlits með ástandi þess og meðferð. 

9. gr. Riftun 

Standi leigutaki ekki i skilum með greiðslu leigu á réttum gjalddögum, hann gangi illa um hið 



leigða eða brjóti á annan hátt verulega gegn skyldum sínum, er leigusala heimilt að rifta 
leigusamningi þessum, að undangenginni skriflegri áskorun til leigutaka þar sem honum er gefinn 
30 daga frestur til að bæta úr vanefndum. 

Vanefni leigusali samning þennan verulega er leigutaka heimilt að rifta samningi að 
undangenginni áskorun til leigusala þar sem honum er gefinn 30 daga frestur til að bæta úr 
vanefndum. Leigutaki hefur heimild til að bæta úr vanefndum leigusala á kostnað leigusala, sinni 
leigusali ekki áskorun leigutaka um úrbætur. 

Til að taka af allan vafa telst það veruleg vanefnd, sem heimilar leigusala að rifta samningi 
þessum að undangenginni skriflegri áskorun til leigutaka þar sem honum er gefinn hæfilegur 
frestur til úrbóta, nemi vanskil leigugjaldi þriggja mánaða eða meira. 

10.  gr. Vátryggingar 

Leigusali skuldbindur sig til að tryggja fasteignina lögbundnum tryggingum og kaupa og 
hafa ávallt í gildi fullnægjandi tryggingar vegna hins leigða, s.s. ábyrgðartryggingu vegna 
tjóns sem orsakast kann af rekstri, notkun og starfsemi í hinu leigða. 

11. gr. Framleiga 

11.1. Leigutaka er óheimil hvers konar framleiga hins leigða, án sérstaks samþykkis leigusala. 

11.2. Leigusala er jafnframt óheimilt að framselja samning þennan þriðja aðila, hvort 
heldur sem sá aðili sé að hluta eða í fullri eigu leigusala, nema til komi skriflegt samþykki, 
sbr. þó grein 1. 

12. gr. Lok leigu o.fl. 

12.1 Að leigutíma liðnum ber leigutaka að skila hinu leigða aftur í sama ástandi og það var 
við upphaf leigutímans, að öðru leyti en því sem telja má að leiði af venjulegri notkun og 
eðlilegum slitum, eða stafar af atvikum sem voru leigutaka sannanlega óviðkomandi. 

12.2 Aðilum er ljóst að í samningi þessum er ekki unnt að semja um öll þau atriði sem upp 
kunna að koma. Samningur þessi kveður á um öll helstu atriði í samstarfi aðila en þeir 
munu að öðru leyti leitast við að leysa, eftir fremsta megni og í nánu samstarfi og af 
heiðarleika og trúnaði öll þau mál og/eða möguleg ágreiningsefni sem upp kunna að koma 
við framkvæmd samningsins. 

12.3Við framkvæmd samnings þessa munu aðilar beina skriflegum tilkynningum sem 
kveðið er um í samningnum til neðangreindra aðila og telst tilkynning á netfang í 
tölvupósti til viðkomandi aðila fullgild tilkynning enda sé unnt að staðfesta móttöku og 
sendingu viðkomandi tölvupóstar. 
 
Hjá Reykjavíkurborg: Hjá Sjómannadagsráði: 
 
Sviðstjóri Velferðarsviðs Framkvæmdastj. Sjómannadagsráðs 
Regína Ástvaldsdóttir Sigurður Garðarsson 
e-mail: regina.astvaldsdottir@reykjavik.is e-mail: sigurður@sjomannadagsrad.is 
sími: 411-1111 sími: 585-9500  
fax. 411-9049 fax: 585-9509 

13. gr. Breyttar forsendur 

Leigusamningur þessi fellur úr gildi ef húsnæðið eyðileggst af völdum elds eða af öðrum 
ástæðum, hvort sem það gerist fyrir eða eftir að leigutaki hefur tekið við húsnæðinu. 
Leigutaki á í slíkum tilvikum ekki rétt til neinna bóta úr hendi leigusala nema 
eyðileggingin sé sök leigusala sjálfs eða hann vanræki að gera leigutaka viðvart um hana. 
 

14. gr. Annað 

14.1. Samningi þessum til fyllri skýringa gilda að öðru leyti ákvæði húsaleigulaga nr. 
36/1994 með síðari breytingum. 

14.2. Rísi mál út af samningi þessum, skal reka það fyrir Héraðsdómi Reykjavíkur. 

14.3. Allar breytingar á samningi þessum skulu vera skriflegar. 

14.4. Samningur þessi er 5 tölusettar blaðsíður. Er samningurinn gerður í tveimur 
eintökum, einu handa hvorum aðila og telst hvort um sig fullgilt frumrit 
samningsins. 

14.5. Með undirritun samning þessa fellur úr gildi leigusamningur Reykjavíkurborgar og 
Sjómannadagsráðs/Hrafnistu vegna leigu þjónustukjarna fyrir eldri borgara við 
Sléttuveg, dags. 7. september. 2011 

 

Öllu ofangreindu til staðfestu rita aðilar nöfn sín hér undir í viðurvist vitundarvotta. 
 
 
 
Reykjavík, 11, maí 2017 

 
 
 
 
 

F. h. Leigusala                                                                f.h. leigutaka 
 

 
 
 

Með fyrirvara um samþykkt borgarráðs 

Samningur 
 
Undirritaðir aðilar Reykjavíkurborg, kt. 530269-7609 vegna Reykjavíkurborgar - 
eignasjóðs, kt. 570480-0149, Borgartúni 10-12, Reykjavík (hér eftir einnig 
„Reykjavíkurborg” eða „verkkaupi”), og Sjómannadagsráð, kt. 570269-2679, vegna 
Ölduvarar ehf. kt.  650213-0840,  Brúnarvegi 13, 105 Reykjavík (hér eftir einnig 
„DAS”), (sameiginlega nefndir „aðilar”) gera í dag með sér eftirfarandi samning um 
verkefnisstjórn og umsjón með undirbúningi, hönnun og byggingarframkvæmdum 
hjúkrunarheimilis á lóð við Sléttuveg, Reykjavík (hér eftir einnig „samningurinn”). 
 
 

1. Inngangur 
Reykjavíkurborg lagði DAS til og úthlutaði byggingarrétti af lóð við Sléttuveg með 
samningi dags 12. júní 2007. Landnúmer lóðar þessarar er 213549 (hér eftir einnig 
nefnd „lóðin“). DAS og Reykjavíkurborg eru nú í samstarfi um uppbyggingu á aðstöðu 
fyrir öldrunarþjónustu á lóð 01 samkvæmt samkomulagi vegna fyrirhugaðrar 
uppbyggingar á lóð við Sléttuveg, sem undirritað er samhliða þessum samningi (sjá 
fylgiskjal 3). Reykjavíkurborg hefur gert samning dags. 20.10.2016 við 
Velferðarráðuneytið fyrir hönd ríksins um að um að taka að sér að byggja hjúkrun-
arheimili við Sléttuveg (hér eftir „hjúkrunarheimilið“) á hluta af lóðinni (sjá fylgiskjal 
1). Bygging hjúkrunarheimilis er hluti af fyrirhugaðri uppbyggingu lóðarinnar en þar 
er jafnframt gert ráð fyrir að DAS byggi þjónustumiðstöð og leiguíbúðir og annist 
rekstur öldrunarþjónustu.  
Með samningi þessum er DAS falið að hafa umsjón með undirbúningi, hönnun og 
byggingarframkvæmdum á hjúkrunarheimili  (hér eftir „verkefnið“) fyrir 
Reykjavíkurborg í samræmi við samkomulag þetta.  
 
Samkvæmt samkomulagi milli Reykjavíkurborgar og Velferðarráðuneytisins 
samanber fylgiskjal 1 hefur Reykjavíkurborg fengið það verkefni að byggja 
hjúkrunarheimili sem verður 85% í eigu ríkissjóðs og 15% í eigu Reykjavíkurborgar. 
Gert er ráð fyrir að hjúkrunarheimilið verði um 6.435 m2 að stærð með 99 
hjúkrunarrýmum. 
 
Með samningi þessum fylgja þrjú (3) fylgiskjöl (hér eftir einnig „fylgiskjölin”) en þau 
eru eftirfarandi: 

Fylgiskjal 1: Samningur milli Reykjavíkurborgar og Velferðarráðuneytisins 
um byggingu á hjúkrunarheimili við Sléttuveg, Reykjavík dagsettur 20. 
október 2016. 
Fylgiskjal 2: Tafla um árangurstengda þóknun til DAS vegna lækkunar á 
framkvæmdakostnaði við byggingu á hjúkrunarheimilis við Sléttuveg. 
Fylgiskjal 3:  Samkomulag Reykjavíkurborgar og DAS vegna fyrirhugaðrar 
uppbyggingar á lóð við Sléttuveg, Reykjavík, sem undirritað er samhliða 
þessum samningi. 

2. Umfang verkefnis 

Með þessum samningi felur Reykjavíkurborg DAS verkefnisstjórn 
hjúkrunarheimilins, en í því felst m.a. að hafa umsjón með undirbúningi, hönnun og 
byggingarframkvæmdum við byggingu á hjúkrunarheimilinu í nánu samráði við 
Reykjavíkurborg. DAS tekur m.a. að sér eftirfarandi verkþætti: 
 
• Verkefnisstjórn og yfirumsjón með verkefninu fram að afhendingu þess til 

rekstraraðila. Í þessu felst samræming við deiliskipulag, undirbúningur og þróun 
með notendum, umsjón með vinnu hönnuða og stjórnun byggingarframkvæmda, 
svo það uppfylli öll skilyrði sem sett eru af hálfu hins opinbera sbr. fylgiskjal 1. 
Verkefnið skal unnnið þannig að reynt verði eins og kostur er að ná fram 
eftirfarandi markmiðum:  

o Framkvæmdatími verði innan markmiða samnings í fylgiskjali 1 
o Nýtt hjúkrunarheimili verði hagkvæmt í rekstri og uppfylli þarfir notenda 
o Samnýting takist með aðstöðu þjónustumiðstöðvar og hjúkrunarheimilis 
o Samþáttun náist í rekstri öldrunarþjónustunnar á lóðinni 
o Framkvæmdakostnaður verði innan þeirra markmiða sem sett eru í 

samningi í fylgiskjali 1. 
• Ráðgjöf við innkaup á lausum búnaði og tækjum til nota á hjúkrunarheimilinu 

samanber fylgiskjali 1 með samningi þessum.  
• Í verkefninu felst að DAS mun hafa umsjón með verkefninu og leiða 

samningaviðræður við hönnuði, hafa umsjón með útboði, leiða samningaviðræður 
við verktaka og annað það sem þarf til að ljúka byggingarframkvæmdum í 
samráði við byggingarnefnd sem vísað er til í ákvæði 3 í samningi þessum.  

• DAS mun hafa yfirumsjón með hönnunarvinnu í samráði við byggingarnefnd og 
hafa umsjón með vinnu við að afla byggingar- og framkvæmdarleyfa í samráði við 
ráðgjafa og hönnuði sem fengnir verða til verkefnisins.  

 
 
 

3. Byggingarnefnd 
Sérstök byggingarnefnd tileinkuð framkvæmdum við byggingu hjúkrunarheimilis og 
þjónustumiðstöðvar á Sléttuvegi verður skipuð tveimur fulltrúum DAS og tveimur 
fulltrúum Reykjavíkurborgar. Allar verkframkæmdir við hjúkrunarheimilið verða 
boðnar út og mun byggingarnefnd vera ráðgefandi fyrir verkkaupa þegar kemur að 
því að velja framkvæmdaraðila. Að öðru leiti verður hlutverk byggingarnefndar fyrst 
og fremst eftirlitshlutverk og getur hver og einn nefndarmaður kallað til fundar með 
hæfilegum fyrirvara. Hlutverk fulltrúa í byggingarnefndinni verður að hafa eftirlit 
með því að hönnun og útfærsla hjúkrunarheimilis og þjónustumiðstöðvar verði í 
samræmi við þarfir og kröfur sem gerðar eru í samningum um aðstöðuna.  
Byggingarnefnd skal einnig vera samþykkjandi á nánari útfærslu og skilgreiningu á 
þörfum hjúkrunarheimilis áður en hönnunarvinna hefst.  
 
Bjóða skal framkvæmdina út í samræmi við lög um opinber innkaup nr. 120/2016 sbr. 
3. mgr. 14. gr. laganna. Það athugast að kostnaðarþátttaka Reykjavíkurborgar við 
verkframkvæmdina sjálfa við uppbyggingu hjúkrunarheimilis við Sléttuveg er 15% af 
2.896 m.kr. og  er hlutur ríkissins 85%. Heildarframkvæmdin er yfir EES 

viðmiðunarfjárhæðum og ber því að bjóða út á EES í samræmi við lög um opinber 
innkaup nr. 120/2016.  
Allir samningar um framkvæmdir  við hjúkrunarheimilið verða gerðir milli 
Reykjavíkurborgar og viðkomandi framkvæmdaraðila verkefnis, en undir umsjón 
DAS og byggingarefndar. 
 
 
 

4. Verkáætlun vegna verkefnis 
Aðilar eru sammála um að í framhaldi af undirritun þessa samnings muni aðilar gera 
með sér verkáætlun um verkefnið. Verkáætlun mun sundurliða verkþætti og 
tímasetningar. DAS setur upp skipurit vegna verkefnisins þar sem gert er grein fyrir 
stjórnun þess, boðleiðum og samskiptum við verkkaupa. 
Aðilar munu samhliða verkáætlun setja sér markmið um gæði og tímasetningar í 
verkefninu. 
 
 

5. Umsjón, samningsmarkmið og greiðslur 
 
DAS stefnir að því að ráða verkefnastjóra sem mun hafa yfirumsjón með 
framkvæmdum við byggingu á hjúkrunarheimilinu fyrir Reykjavíkurborg og byggingu 
þjónustumiðstöðvar og íbúða fyrir DAS. Reykjavíkurborg mun greiða þann hluta 
kostnaðar vegna verkefnastjóra til DAS sem eðlilegt er að falli á verkkaupa og fyrir 
umsjón og umsýslu DAS sem nemur raunkostnaði á hverjum tíma.  
 
Innifalið í umsjón skal vera öll vinna við stjórnun verkefnisins, samráð við fagaðila  
og ráðgjöf til Reykjavíkurborgar í tengslum við verkefnið. Hefja skal greiðslu umsýslu 
frá og með 1. janúar 2017 og greiðist fram að verklokum við Hjúkrunarheimilið sem 
áætluð eru á fyrsta ársfjórðungi 2019. 
 
Byggingarnefnd sem skipuð er skipuð tveimur fulltrúum DAS og tveimur fulltrúum 
Reykjavíkurborgar skal yfirfara þennan kostnað reglulega á meðan á framkvæmdum 
stendur og útfæra nánar samkomulag um þessar greiðslur.   
 
Auk þess gera aðilar með sér samkomulag um að ná markmiði um lágmörkun 
framkvæmdakostnaðar og þar með framlags Reykjavíkurborgar til verkefnisins. 
Samkvæmt samningi Reykjavíkurborgar og Velferðarráðuneytisins er gert ráð fyrir að 
heildar framkvæmdakostnaður verði 2.896 m.kr. fyrir 99 rýma hjúkrunarheimili.  
 
Takist að framkvæma verkefnið innan þessa kostnaðarramma skal DAS að auki fá 
greidda viðbótar umsýslukosnað samkvæmt meðfylgjandi fylgiskjali 2 sem miðast við 
uppgerðan framkvæmdakostnað. Fari kostnaður verkefnisins fram yfir áætlaðan 
framkvæmdakostnað mun DAS greiða Reykjavíkurborg févíti allt að kr. 3.000.000,- 
 
DAS annast eftirlit með kostnaði og samþykki alls kostnaðar sem bókaður er sem 
framkvæmdakostnaður s.s. eins og reikninga frá verktökum og hönnuðum svo 
eitthvað sé nefnt. Allir reikningar skulu sendir til umsjónarmanns DAS áður en þeir 
verða sendir til greiðslu til Reykjavíkurborgar. DAS heldur kostnaðarbókhald sem 

reglulega er kynnt í byggingarnefnd. Í verklok skal DAS leggja fram uppgjör alls 
framkvæmdakostnaðar. 
 
Auk þess skal DAS vera ráðgefandi við Reykjavíkurborg um val og innkaup á 
lausabúnaði fyrir hjúkrunarheimilið. Þóknun fyrir þá vinnu skal vera greidd skv. 
tímagjaldi sem aðilar koma sér saman um og verða reikningar gerðir sérstaklega um 
þann þátt. 
 
 
 

6. Almennt 
Allar breytingar á samkomulagi þessu skulu vera skriflegar og samþykktar af báðum 
aðilum þessa samnings. 
DAS skal kappkosta að hafa sem besta samvinnu og samráð við verkkaupa. 
Samkomulag þetta er gert í 2 (tveimur) eintökum og skal hvor aðili halda eftir einu 
frumeintaki. 
Um samning þennan gilda íslensk lög og rísi ágreiningur um efni þessa samnings eða 
efndir skal leysa þann ágreining fyrir Héraðsdómi Reykjavíkur.  
 
 
 
 
Reykjavík, xxx maí 2017 
 
 
 
 
 
F.h. Sjómannadagsráðs     F.h. Reykjavíkurborgar eignasjóðs 
 
 
 

Með fyrirvara um samþykkt borgarráðs. 
 

 

 

 

Vitundarvottar: 

Fylgiskjal 2:  
Tafla um árangurstengda umsjón til DAS vegna lækkunar á framkvæmdakostnaði við 
byggingu á hjúkrunarheimilis við Sléttuveg. 
 
Áætlaður framkvæmdakostnaður hjúkrunarheimilisins samkvæmt samningi um 
byggingu hjúkrunarheimilis með 99 hjúkrunarrýmum er 2.896 mkr.  
 
Stefnt er að því að lækka framkvæmdakostnaðinn og greiða DAS árangurstengdann 
viðbótarumsýslukostnað í samræmi við uppgjör þess kostnaðar í verklok. Takist að 
lækka kostnaðinn mun Reykjavíkurborg greiða DAS eftirfarandi prósentuhluta af 
mismuni sem viðbótarumsýslukostnað.  Greitt verður í samræmi við eftirfarandi 
töflu: 
 

Lækkun framkvæmdakostnaðar, þ.e. mismunur á 
niðurstöðu uppgjörs og þeim 2.896 mkr. sem stefnt er 
að sem framkvæmdarkostnaði í samningi 

Hlutfall af fjárhæð sem 
greidd verður til DAS sem 
viðbótar umsýsla þessa 
samnings 

Kr. 0   -                   Kr. 50.000.000  50% 

Kr. 50.000.001  -    Kr. 100.000.000 55% 

Kr. 100.000.001  -  Kr. 150.000.000 60% 

Kr. 150.000.001  -  Kr. 200.000.000 65% 

Kr. 200.000.001      og meira 70% 

 

Dæmi: Verður kostnaður við byggingu hjúkrunarheimilis krónur 70.000.000.- undir 
áætluðum kostnaði verður viðbótar umsýslukostnaður Reykjavíkurborgar kr. 
50.000.000 x 50% + kr. 20.000.000 x 55% eða krónur 36.000.000.- 

Í upphafi framkvæmdar mun DAS mun leggja fram kostnaðaráætlun með heildar 
kostnaði framkvæmdarinnar 2.896 m.kr. sem innheldur nánari sundurliðun á 
framkvæmdakostnaði, hönnun og umsjónarkostnaði. Verkefnisstjóri DAS mun sjá um 
að bóka kostnað innan áætlunaraninnar og kynna stöðuna reglulega fyrir 
byggingarnefnd. Við verklok mun DAS leggja fram uppgjör sem samþykkt verði í 
byggingarnefnd og notaðað verður til útreiknings á viðbótarumsýslu.  

R17010159 
Drög 18.1.2017 

Reykjavíkurborg, kt. 530269-7609 vegna Reykjavíkurborgar - eignasjóðs, kt. 
570480-0149, Borgartúni 10-12, Reykjavík og Sjómannadagsráð, kt. 570269-2679, 
Brúnarvegi 13, 105 Reykjavík, hér eftir nefnt DAS, gera með sér eftirfarandi 
 

samkomulag vegna fyrirhugaðrar uppbyggingar á lóð við  
Sléttuveg, Reykjavík. 

 
1. Inngangur 
Reykjavíkurborg lagði Sjómannadagsráði/Hrafnistu (DAS) til og úthlutaði byggingarrétti 
af lóð við Sléttuveg með samningi dags 12. júní 2007. Landnúmer lóðar þessarar er 
213549. 
 
DAS og Reykjavíkurborg eru nú í samstarfi um uppbyggingu á lóð þessari. Áformað er 
m.a. að fyrirhugaðri nýtingu lóðarinnar verði breytt á þann hátt að þar rísi hjúkrunar-
heimili, þjónustumiðstöð og leiguíbúðir fyrir aldraða. Reykjavíkurborg hefur nú samið 
við ríkissjóð um að borgin taki að sér að byggja hjúkrunarheimili við Sléttuveg. Stefnt er 
að því að lóðinni verði skipt upp í tvær lóðir, merktar 01 og 02, á meðfylgjandi fylgiskjali. 
 
2. Deiliskipulagsgerð 
Aðilar eru nú sameiginlega að láta vinna tillögu að breyttu deiliskipulagi fyrir lóðina/-
reitinn og m.a. að skipta reitnum upp í tvær lóðir, 01 og 02. Stærð hvorrar lóðar er nánar 
skilgreint í fyrirliggjandi hugmynd að að nýtingu lóðanna, sem sýnd er á meðfylgjandi 
fylgiskjali. Tillagan verður unnin í samvinnu við umhverfis- og skipulagssvið Reykja-
víkurborgar.  
 
Aðilar munu skipta kostnaði við gerð deiliskipulagstillögu þannig að DAS greiði 35% og 
Reykjavíkurborg 65%. 
 
3. Byggingarréttur á lóð 01 
Á lóð 01 áformar DAS að byggja um 126 leiguíbúðir fyrir aldraða og þjónustumiðstöð sem 
áætlað er að verði um 1.200 til 1.500m2 að stærð. Íbúðirnar og þjónustumiðstöð verða 
eign DAS.  

Við byggingu fasteignanna skal við það miðað að vandað sé til verka án þess að um íburð 
sé að ræða.  

DAS er heimilt að leita eftir framlögum annars staðar frá til framkvæmdanna. 

Fyrir byggingarrétt á eignum DAS á lóð 01 greiðir DAS gatnagerðargjald samkvæmt 
gjaldskrá Reykjavíkurborgar eins og hún verður við útgáfu byggingarleyfis.  DAS greiðir 
opinber gjöld af sínum eignum, s.s. skipulagsgjald og tengigjöld.  
 
4. Byggingarréttur/lóðarsala á lóð 02 
Á lóð 02 er nú áformað að rísi hús fyrir almennar íbúðir. Breytt nýting lóðar 02 fellur 
undir samþykkt um samningsmarkmið Reykjavíkurborgar á nýjum uppbyggingarsvæð-
um, sem samþykkt var á fundi borgarráðs 27. nóvember 2014. Í samræmi við það er 
auknum byggingarrétti við Sléttuveg skipt á milli aðila. 

Vegna breyttrar hagnýtingar lóðar 02, byggingarmagns og aukins kostnaðar mun 
Reykjavíkurborg auglýsa eftir tilboðum í byggingarrétt á lóðinni, þegar nýtt deiliskipu-
lag hefur verið samþykkt.  
 
Í samræmi við markmið borgarráðs samþykkir lóðarhafi að Félagsbústaðir hf. hafi kaup-
rétt á nokkrum íbúðum í húsunum samkvæmt nánara samkomulagi á umsömdu kaup-
verði, sem tekur að hámarki mið af reglugerð um stofnframlög ríkis og sveitarfélaga, 
húsnæðissjálfseignarstofanir og almennar íbúðir, nr. 555/2016.  
 
Samkomulag er um að Félagsbústaðir hf. muni eiga kauprétt að 6 íbúðum í fyrirhuguðu 
húsi á lóð 02 og 4 íbúðum í fyrirhuguðum húsum á lóð 01. 

 
Vegna kaupréttar Félagsbústaða á íbúðum á lóð 01 mun DAS gera Félagsbústöðum 
kauptilboð samhliða því að teikningar að húsunum verði lögð fyrir byggingarfulltrúa til 
afgreiðslu. Félagsbústaðir skulu innan 30 daga frá því að tilboð berst svara hvort félagið 
hyggst nýta sér kaupréttinn eða ekki. 
 
Tekjum af væntanlegri lóðarsölu á lóð 02 skal skipt þannig að Reykjavíkurborg fái 65% 
en DAS 35%. Miðar er við að heildarbyggingarmagn á lóðinni verði um 6.400m2, en 
endanlegt byggingarmagn verður ákvarðað í væntanlegu deiliskipulagi.  
Væntanlegur lóðarhafi mun ennfremur greiða gatnagerðargjald og önnur gjöld til 
Reykjavíkurborgar og Veitna ohf. skv. gjaldskrám. 
 
5. Gatnagerð 
Fyrirliggjandi deiliskipulagshugmynd gerir ráð fyrir að hluti götu, sem nú er skv. 
gildandi skipulagi innan lóðar, verði utan lóðarinnar. Gatnahluti þessi er merktur með 
gulum lit á meðfylgjandi fylgiskjali. Gatnahlutinn verður skilgreindur sem borgargata. 
Reykjavíkurborg mun kosta gatnagerðina og sjá um viðhald og reksturs þessa gatna-
hluta. 
 
6. Framkvæmdir/Uppbygging 
Framkvæmdir við byggingu leiguíbúða fyrir aldraða og þjónustumiðstöð á lóð 01 verða 
boðnar út, að undanskilinni vinnu við hönnun. DAS mun vinna að undirbúningi og 
hönnun bygginganna í nánu samráði við Reykjavíkurborg.  Skipuð verður sérstök bygg-
ingarnefnd, skipuð tveimur fulltrúum DAS og tveimur fulltrúum Reykjavíkurborgar. 
Hlutverk fulltrúa Reykjavíkurborgar í byggingarnefndinni verður einkum að hafa eftirlit 
með því að hönnun og útfærsla þjónunstumiðstöðvar verði í samræmi við þarfir og kröfur 
Reykjavíkurborgar.  Þær þarfir verða útfærðar nánar milli aðila samhliða hönnun. 

Bygging hjúkrunarheimilis á lóð 01 er í undirbúningi. Reykjavíkurborg hefur gert sam-
komulag við ríkissjóð um byggingu hjúkrunarheimilis, sem verður 85% í eigu ríkissjóðs 
og 15% í eigu Reykjavíkurborgar. Áformað er að DAS hafi umsjón með uppbyggingu og 
rekstri hjúkrunarheimilisins. 
 
Aðilar miða við að framkvæmdir við hjúkrunarheimili, þjónustumiðstöð og íbúðir á lóð 
01 hefist fyrir árslok 2017. 
Miðað er við að uppbygging á lóð 02 hefjist ekki síðar en fyrir mitt ár 2018. 
 
7. Þjónustumistöð 
DAS mun eiga og reka þjónustumiðstöðina. DAS mun taka að sér rekstur á þjónustu í 
þjónuarumiðstöð og matsal samkvæmt þjónustusamningi við Velferðarsvið Reykjavíkur-

borgar. Þjónustan mun taka til sambærilegrar þjónustu og veitt er í félags- og þjónustu-
miðstöðvum fyrir aldraða á vegum Reykjavíkurborgar. 

Aðilar vinna nú að endurskoðun á þjónustusamningi vegna rekstrar þjónustukjarna fyrir 
eldi borgara við Sléttuveg dags. 8. ágúst 2011 og leigusamningi um þjónustukjarna DAS 
við Sléttuveg, dags. 7. september 2011. Einnig eru í undirbúningi samningar milli aðila 
um byggingu og rekstur hjúkrunarheimilisins. 
 
8. Rekstur leiguíbúða fyrir aldraða 
Að lokinni byggingu þjónustuíbúða samkvæmt 3. gr. mun DAS reka og ráðstafa þjón-
ustuíbúðum  til útleigu.  
 
DAS er heimilt að fela sérstöku félagi í þess eigu að byggja, eiga og reka fasteignirnar, 
en tilkynna ber Reykjavíkurborg um slíka ráðstöfun. Slíkt framsal er háð samþykki 
borgarráðs. Jafnframt er heimilt að framselja eignirnar frá slíku félagi til DAS eða félags 
sem er að öllu leyti í eigu DAS. Uppbygging íbúða þessara er með fyrirvara um að 
félaginu takis að fjármagna þessa uppbyggingu. 
 
9. DAS hætti starfsemi 
Ef til þess kemur að DAS hættir starfsemi sinni skulu allar eignir DAS, sem nefndar eru 
í samningi þessum og til staðar verða á þeim tímapunkti, verða eign Reykjavíkurborgar 
ef hún óskar þess, enda greiði þá Reykjavíkurborg 50% af eigin fé eigna þessara, en 
aldrei lægra verði en skuldum vegna bygginganna nemur, hvort sem þær hvíla á eignum 
sem fjallað er um í samningi þessum eða öðrum eignum. 
 
 
Með undirritun samkomulags þessa fellur úr gildi samningur Reykjavíkurborgar og Sjó-
mannadagsráðs/Hrafnistu um byggingu þjónustuíbúða og þjónustumiðstöð við Sléttuveg 
í Fossvogi, dags. 12. júní 2007. 
 
Samkomulag þetta var samþykkt í borgarráði …… 
 

Reykjavík,          .  ….. 2017. 
 

F.h. Reykjavíkurborgar,    F.h. Sjómannadagsráðs 
       Í stjórn Sjómannadagsráðs  
         

 
 

 
        
 
Vitundarvottar skv. lögum:       

 
 

___________________________________   
  

 
__________________________________   



VILJAYFIRLÝSING UM 

REKSTUR HJÚKRUNARHEIMILIS 

VIÐ SLÉTTUVEG 25 Í REYKJAVÍK 

 

 

 

Í tengslum við samkomulag vegna fyrirhugaðrar uppbyggingar á lóð við Sléttuveg , 

Reykjavík sem undirritað var 11. maí 2017 af Reykjavíkurborg, kt. 530269-7609 vegna 

Reykjavíkurborgar - eignasjóðs, kt. 570480-0149, Borgartúni 10-12, 105 Reykjavík og 

Sjómannadagsráði, kt. 570269-2679, Brúnarvegi 13, 104 Reykjavík, gera samningsaðilar 

með sér eftirfarandi viljayfirlýsingu um rekstur hjúkrunarheimilis við Sléttuveg í 

Reykjavík:  

 

Samningsaðilar eru sammála um að Reykjavíkurborg feli Sjómannadagsráði f.h. 

Hrafnistu, að annast rekstur hjúkrunarheimilis á Sléttuvegi. 

Verður gerður um það sérstakur samningur á milli aðila á árinu 2018. 

 

Gert er ráð fyrir að hjúkrunarheimilið verði aðili að rammasamningi Sjúkratrygginga 

Íslands um þjónustu hjúkrunarheimila og uppfylli allar kröfur sem þar eru gerðar. 

Rekstrarframlög til hjúkrunarheimilisins verða þau sem kveðið er á um í tilvitnuðum 

rammasamningi Sjúkratrygginga Íslands. 

 

Sjómannadagsráð mun jafnframt aðstoða Reykjavíkurborg við gerð samnings eða 

samkomulags við Sjúkratryggingar Íslands, sem gera á fyrir 30. apríl 2018 í samræmi við 

grein 4.1. í samningi um byggingu hjúkrunarheimilis í Reykjavík, dags 20. október 2016. 

 

Ef ekki verður af gerð samnings eða samkomulags milli Reykjavíkurborgar og 

Sjúkratrygginga Íslands varðandi ofangreint, fellur viljayfirlýsing þessi úr gildi. 

 

 

Reykjavík, 11. maí 2017, 

 

 

__________________________                                 _________________________ 

Fyrir hönd                   Fyrir hönd 

Reykjavíkurborgar                  Sjómannadagsráðs 

 

 

 

Vottar að réttri dagsetningu og undirritun aðila: 

